
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Maqolada O‘zbekiston sharoitida yoshlar tadbirkorligini rivojlantirishning dolzarb masalalari, uni qo‘llab-
quvvatlashning institutsional va infratuzilmaviy asoslari tahlil qilingan. Tadqiqot natijalari asosida yoshlar tadbirkorligini 
rivojlantirish istiqbollari, innovatsion g‘oyalarni tijoratlashtirish hamda yangi ish o‘rinlari yaratish yo‘nalishida taklif va 
tavsiyalar ishlab chiqilgan.

Kalit so‘zlar: yoshlar tadbirkorligi, innovatsiya, kichik biznes, biznes-inkubator, texnopark, raqamli iqtisodiyot, startap.
Abstract. This article analyzes current issues related to the development of youth entrepreneurship in Uzbekistan, 
as well as the institutional and infrastructural frameworks for its support. Based on the research findings, proposals 
and recommendations have been developed regarding the prospects for youth entrepreneurship development, the 
commercialization of innovative ideas, and the creation of new jobs.

Keywords: youth entrepreneurship, innovation, small business, business incubator, technology park, digital economy, 
startup.
Аннотация. В статье анализируются актуальные проблемы развития молодежного предпринимательства в 
Узбекистане, а также институциональные и инфраструктурные основы его поддержки. На основе результатов 
исследования разработаны предложения и рекомендации по перспективам развития молодежного 
предпринимательства, коммерциализации инновационных идей и созданию новых рабочих мест.

Ключевые слова: молодежное предпринимательство, инновации, малый бизнес, бизнес-инкубатор, технопарк, 
цифровая экономика, стартап.

K I R I S H 
So‘nggi yillarda O‘zbekiston Respublikasida amalga oshirilayotgan keng ko‘lamli iqtisodiy islohotlar 

jarayonida yoshlar tadbirkorligi mamlakatning ijtimoiy-iqtisodiy rivojlanishida muhim omillardan biri sifatida 
e’tirof etilmoqda. Mamlakatimizda tadbirkorlik faoliyatini qo‘llab-quvvatlash, yangi ish o‘rinlari yaratish hamda 
aholining turmush darajasini oshirishga qaratilgan davlat siyosatida aynan yoshlar qatlamining iqtisodiy 
faolligini oshirish ustuvor yo‘nalishlardan biri hisoblanadi. Prezidentimiz Shavkat Mirziyoyev tashabbusi bilan 
amalga oshirilayotgan “Yoshlar — kelajagimiz” davlat dasturi, “Yoshlar parlamenti”, “Yoshlar ishlari agentligi” 
kabi institutsional mexanizmlar yoshlar orasida tadbirkorlik faoliyatiga bo‘lgan qiziqishni sezilarli darajada 
kuchaytirmoqda [1].

Bugungi kunda yoshlar nafaqat mehnat bozorida ish izlovchi subyekt sifatida, balki yangi ish o‘rinlarini 
yaratuvchi, innovatsion g‘oyalar tashabbuskori sifatida ham iqtisodiy jarayonlarda faol ishtirok etmoqda. 

Yoshlar tadbirkorligining rivojlanishi milliy iqtisodiyotning raqobatbardoshligini oshirish, innovatsion g‘oyalarni 
amaliyotga joriy etish hamda hududiy iqtisodiy rivojlanishni jadallashtirishda muhim ahamiyat kasb etadi. Shu 
bilan birga, yoshlar tadbirkorligini rivojlantirish jarayonida moliyaviy resurslardan foydalanish imkoniyatlarining 
cheklanganligi, bozor infratuzilmasining yetarli darajada rivojlanmaganligi, marketing va boshqaruv 
kompetensiyalarini rivojlantirish zarurati kabi masalalar mavjud bo‘lib, ularni tizimli ravishda hal etish dolzarb 
vazifa hisoblanadi.

Ergashev O. va Abdulhakimov Z. T. tomonidan olib borilgan ilmiy tadqiqotlarda qayd etilishicha, kichik 
innovatsion biznes infratuzilmasining shakllanishi va hududiy rivojlanish omillarining uyg‘unligi yoshlar 
tadbirkorligi samaradorligini oshirishning muhim sharti hisoblanadi [2].

Yoshlarning iqtisodiy faolligini yanada oshirishda texnoparklar, biznes-inkubatorlar, startap markazlari 
hamda ilmiy-tadqiqot institutlari bilan o‘zaro hamkorlik mexanizmlarini rivojlantirish muhim o‘rin tutadi. Mazkur 
maqolada yoshlar tadbirkorligini rivojlantirishning nazariy va amaliy jihatlari, innovatsion infratuzilma tizimidagi 
o‘rni, mavjud imkoniyatlar hamda istiqboldagi rivojlanish yo‘nalishlari ilmiy jihatdan tahlil qilinadi. Tadqiqotning 
asosiy maqsadi yoshlar tadbirkorligini qo‘llab-quvvatlash mexanizmlarini takomillashtirish, innovatsion 
g‘oyalarni tijoratlashtirish va raqamli iqtisodiyot sharoitida ularning samaradorligini oshirishga qaratilgan ilmiy-
amaliy takliflar ishlab chiqishdan iborat.

M A V Z U G A  O I D  A D A B I Y O T L A R  S H A R H I
Yoshlar tadbirkorligini rivojlantirish masalasi bugungi kunda nafaqat O‘zbekistonda, balki jahon miqyosida 

ham iqtisodiy o‘sish, innovatsion faollik va bandlikni ta’minlashning muhim omili sifatida qaralmoqda. Shu 
bois mazkur yo‘nalishda olib borilgan ilmiy tadqiqotlar, xususan, kichik biznes va innovatsion korxonalar 
rivojlanishining nazariy hamda amaliy asoslarini o‘rganish alohida ahamiyat kasb etadi.

O‘zbekistonlik olimlardan Ergashev O., Abdulhakimov Z. T., Alimurodov M. K., Debabov S. A., Asaul 
A. N., Smagulova J. B., Mazur E. va boshqalarning ilmiy ishlari yoshlar tadbirkorligini rivojlantirishda kichik 
biznes infratuzilmasi, innovatsion muhit, texnoparklar va biznes-inkubatorlarning o‘rni hamda ularning iqtisodiy 
samaradorligini asoslashga bag‘ishlangan. Ushbu tadqiqotlarda tadbirkorlik infratuzilmasi iqtisodiy va ijtimoiy 
sohalar o‘rtasida resurslar harakatini ta’minlovchi muhim tizim sifatida talqin etilib, yosh tadbirkorlar uchun 
qulay institutsional muhit yaratishdagi roli asoslab berilgan.

Shuningdek, xorijiy olimlar — R. Yoximsen, P. Rozenstein-Rodan, P. Samuelson o‘z tadqiqotlarida 
infratuzilmani iqtisodiy tizimning tayanch elementi sifatida baholaydilar. Ularning fikriga ko‘ra, tadbirkorlik 
faoliyatini samarali rivojlantirish uchun moddiy, tashkiliy va intellektual resurslarning uyg‘unlashuvi muhim 
ahamiyatga ega.

O‘tkazilgan ilmiy tahlillar shuni ko‘rsatadiki, yoshlar tadbirkorligini rivojlantirishning muvaffaqiyati, bir 
tomondan, innovatsion infratuzilma — ya’ni texnoparklar, biznes-inkubatorlar, venchur fondlari va ilmiy 
markazlar faoliyatiga, ikkinchi tomondan esa, davlat tomonidan yaratilayotgan qo‘llab-quvvatlovchi institutsional 
mexanizmlarga bevosita bog‘liqdir. Shu nuqtayi nazardan, mamlakatimizda amalga oshirilayotgan “Yoshlar 
— kelajagimiz” davlat dasturi, Prezident tashabbusi bilan tashkil etilgan yoshlar texnoparklari hamda startap 
ekotizimlari yoshlarning innovatsion g‘oyalarini amaliyotga joriy etishda muhim rol o‘ynamoqda.

T A D Q I Q O T  M E T O D O L O G I YA S I 
Mazkur tadqiqotda ilmiy tahlilning quyidagi metodlaridan foydalanildi. Nazariy-tahliliy yondashuv asosida 

yoshlar tadbirkorligi rivojiga oid milliy va xorijiy adabiyotlar, ilmiy maqolalar, qonunlar hamda qarorlar tizimli 
ravishda tahlil qilindi. Qiyosiy tahlil metodi yordamida O‘zbekiston, Janubiy Koreya, Xitoy va Turkiya tajribalari 
asosida yoshlar tadbirkorligini rivojlantirish siyosatining o‘ziga xos jihatlari taqqoslandi. Statistik tahlil doirasida 
so‘nggi yillarda yoshlar ishtirokidagi kichik biznes subyektlari soni, ularning iqtisodiy samaradorligi hamda yangi 
ish o‘rinlari yaratish ko‘rsatkichlari o‘rganildi. Sotsiologik yondashuv orqali yosh tadbirkorlarning motivatsiyasi, 
ehtiyojlari va rivojlanish imkoniyatlarini aniqlash maqsadida o‘tkazilgan amaliy so‘rovnomalar natijalari tahlil 
qilindi. Tizimli (sistemali) yondashuv asosida tadbirkorlik infratuzilmasi elementlari o‘rtasidagi o‘zaro bog‘liqlik 
— ta’lim – innovatsiya – biznes – moliya tizimi — kompleks tarzda o‘rganildi.

Yoshlar tadbirkorligi mamlakat iqtisodiy salohiyatini oshirish, bandlikni ta’minlash hamda innovatsion 
muhitni kengaytirishda strategik ahamiyat kasb etadi. Shu bois tadbirkorlikni rivojlantirish jarayonida ilmiy 
asoslangan infratuzilma siyosatini izchil amalga oshirish, raqamli texnologiyalarni keng joriy etish, startap 
ekotizimini takomillashtirish hamda yoshlarning iqtisodiy faolligini oshirish mexanizmlarini yanada kuchaytirish 
maqsadga muvofiqdir.

T A H L I L  V A  N A T I J A L A R
O‘tkazilgan tadqiqot natijalari shuni ko‘rsatadiki, O‘zbekistonda yoshlar tadbirkorligi mamlakat iqtisodiy 

tizimining eng faol va istiqbolli tarkibiy qismlaridan biriga aylanib bormoqda. Xususan, kichik biznes 
infratuzilmasining izchil rivojlanishi, innovatsion muhitning kengayishi hamda texnoparklar, biznes-inkubatorlar 
va startap markazlari faoliyatining faollashuvi yoshlarning iqtisodiy faolligini oshirishda muhim omil bo‘lib xizmat 
qilmoqda [3].

So‘nggi yillarda yoshlar tomonidan tashkil etilgan kichik biznes subyektlari soni sezilarli darajada ortgani 
kuzatilmoqda. Davlat statistika qo‘mitasi ma’lumotlariga ko‘ra, 2020–2024-yillar oralig‘ida yoshlar ishtirokidagi 
tadbirkorlik subyektlari ulushi jami faol subyektlarning 35 foiziga yetgan. Ushbu subyektlarning asosiy qismi 
xizmat ko‘rsatish, savdo, axborot texnologiyalari hamda ishlab chiqarish sohalarida faoliyat yuritmoqda. 
Innovatsion infratuzilma elementlari — texnoparklar, biznes-inkubatorlar, venchur fondlari va innovatsion 
markazlar — yosh tadbirkorlar uchun zarur start platformasi bo‘lib, ularning g‘oyalarini tijoratlashtirish, 
texnologik ishlab chiqarish jarayonlarini yo‘lga qo‘yish hamda yangi ish o‘rinlari yaratishga xizmat qilmoqda.

Namangan, Toshkent va Samarqand viloyatlarida yoshlar startaplarining jadal rivojlanayotgani kuzatiladi. 
Jumladan, Namangan viloyatida tashkil etilgan “Yoshlar texnoparki” misolida 40 dan ortiq yosh innovatorlar 
o‘z loyihalarini ishlab chiqish va sinovdan o‘tkazish imkoniyatiga ega bo‘lgani hududiy infratuzilmaning yoshlar 
iqtisodiy salohiyatini ro‘yobga chiqarishdagi amaliy samaradorligini tasdiqlaydi. Ergashev O. tomonidan olib 
borilgan ilmiy tadqiqotlarda ham hududiy infratuzilma tizimining innovatsion korxonalar rivojiga ta’siri chuqur 
tahlil qilingan. Mazkur tadqiqotlarda mahalliy innovatsion infratuzilmani yanada mustahkamlash yoshlar 
tadbirkorligi o‘sish sur’atlarini oshirish uchun muhim imkoniyat ekani asoslab berilgan [4].

Shuningdek, tahlillar natijasida aniqlanishicha, yoshlar tadbirkorligi rivojida raqamli texnologiyalardan — 
Big Data, IoT, Cloud Computing, Machine Learning — foydalanish iqtisodiy samaradorlikni oshiradi, yangi 
biznes modellarni shakllantiradi hamda marketing strategiyalarini soddalashtiradi. Axborot texnologiyalariga 
asoslangan startap loyihalarining muvaffaqiyat darajasi yoshlar o‘rtasida an’anaviy korxonalarga nisbatan 1,5–2 
baravar yuqori ekani aniqlangan. Shuningdek, universitetlar qoshida faoliyat yuritayotgan biznes-inkubatorlar 
yoshlarning amaliy bilim va ko‘nikmalarini mustahkamlash, ularni bozor talablariga moslashtirishda muhim rol 
o‘ynamoqda. Oliy ta’lim muassasalari, ilmiy-tadqiqot institutlari va xususiy sektor o‘rtasidagi samarali hamkorlik 
natijasida yoshlar uchun yangi ish o‘rinlari yaratilmoqda hamda ilmiy ishlanmalar tijoratlashtirilmoqda.

Izlanish natijalariga ko‘ra, yoshlar tadbirkorligini yanada kengaytirish jarayonida qo‘shimcha rivojlantirishni 
talab etuvchi ayrim yo‘nalishlar mavjudligi aniqlandi, jumladan:

•moliyaviy resurslar va venchur kapitaldan foydalanish imkoniyatlarini kengaytirish zarurati;
•startap loyihalarni tijoratlashtirishda marketing va boshqaruv ko‘nikmalarini rivojlantirish ehtiyoji;
•hududlar kesimida innovatsion infratuzilmani muvozanatli rivojlantirish masalasi;
•soliq va huquqiy tartib-taomillarni yanada soddalashtirish imkoniyatlari.
Mazkur yo‘nalishlarda davlat tomonidan raqamli iqtisodiyotga asoslangan tadbirkorlik siyosatini izchil 

amalga oshirish, soliq imtiyozlari, startaplar uchun grantlar hamda kredit liniyalarini kengaytirish yoshlar 
tadbirkorligi rivojining barqarorligini ta’minlashga xizmat qiladi (1-jadval).

1-jadval. Yosh tadbirkorlar faoliyatida innovatsion g‘oyalarning amaliy ahamiyati
Innovatsion g‘oya turi Qo‘llanilish sohasi Amaliy ahamiyati Natijasi

Raqamli texnologiyalar Savdo va xizmatlar Ish jarayonlarini 
avtomatlashtirish Vaqt va xarajatlar tejaladi

Startap loyihalar Biznes va IT sohasi Yangi ish o‘rinlari yaratish Bandlik va daromad 
oshadi

Ekologik innovatsiyalar Qishloq xo‘jaligi Resurslardan oqilona 
foydalanish

Barqaror rivojlanish 
ta’minlanadi

Onlayn marketing Savdo va reklama Mijozlar bilan tez aloqa 
o‘rnatish Bozor ulushi kengayadi

Sun’iy intellekt Xizmat ko‘rsatish Qaror qabul qilish jarayonini 
optimallashtirish Xizmat sifati yaxshilanadi

 Manba: Muallif tomonidan tayyorlangan.

Yuqoridagi jadvalda yosh tadbirkorlar faoliyatida innovatsion g‘oyalarning amaliy ahamiyati yoritib 
berilgan. Jadvaldan ko‘rinib turibdiki, innovatsion g‘oyalar turli sohalarda qo‘llanilib, tadbirkorlik faoliyatining 
samaradorligini oshirishga xizmat qiladi. Jumladan, raqamli texnologiyalar va sun’iy intellekt ish jarayonlarini 
soddalashtirib, vaqt va moliyaviy resurslardan samarali foydalanishga imkon yaratadi. Ekologik innovatsiyalar 

esa atrof-muhitni muhofaza qilish bilan bir qatorda barqaror iqtisodiy rivojlanishni ta’minlashga xizmat qiladi. 
Onlayn marketing va startap loyihalar yosh tadbirkorlarning bozor imkoniyatlarini kengaytirib, ularning 
raqobatbardoshligini oshiradi. Umuman olganda, innovatsion g‘oyalar yosh tadbirkorlar uchun muvaffaqiyatli 
faoliyat yuritishning muhim omili hisoblanadi [6].

O‘tkazilgan tadqiqotlarning asosiy natijalariga tayangan holda quyidagi ilmiy-amaliy takliflar ilgari suriladi:
— yoshlar startaplarini moliyalashtirishning ko‘p manbali tizimini shakllantirish, bunda davlat, xususiy 

sektor hamda xalqaro moliyaviy institutlar ishtirokini kengaytirish;
— texnoparklar va biznes-inkubatorlar tarmog‘ini rivojlantirish hamda ularni har bir viloyatda yoshlar 

faoliyati uchun innovatsion markazlarga aylantirish;
— ta’lim tizimini innovatsion tadbirkorlik yo‘nalishiga yo‘naltirish, oliy ta’lim muassasalarida amaliy startap 

loyihalarini keng joriy etish;
— yoshlar uchun raqamli savodxonlik dasturlarini amalga oshirish va ularni zamonaviy texnologik biznes 

modellarini yaratishga yo‘naltirish;
— mahalliy infratuzilmani modernizatsiya qilish orqali yoshlarning innovatsion faoliyatini qo‘llab-

quvvatlaydigan qulay iqtisodiy muhitni shakllantirish.

X U L O S A  V A  T A K L I F L A R
Yuqorida bayon etilgan fikrlardan xulosa qilish mumkinki, yoshlar tadbirkorligi O‘zbekiston iqtisodiyotining 

raqobatbardoshligini oshirish, bandlikni ta’minlash hamda innovatsion g‘oyalarni amaliyotga joriy etishda 
strategik ahamiyat kasb etadi. So‘nggi yillarda davlat tomonidan yaratilayotgan qulay iqtisodiy muhit, soliq 
va kredit imtiyozlari, shuningdek, “Yoshlar — kelajagimiz” dasturi doirasida joriy etilgan moliyaviy qo‘llab-
quvvatlash mexanizmlari yoshlarning iqtisodiy faolligini sezilarli darajada oshirdi. Shu bilan birga, yoshlar 
tadbirkorligini yanada rivojlantirish maqsadida moliyaviy qo‘llab-quvvatlashning barqaror mexanizmlarini 
shakllantirish, venchur kapital va xususiy investitsiyalar ulushini oshirish, texnoparklar, biznes-inkubatorlar va 
startap markazlari faoliyatini kengaytirish hamda ularni hududiy innovatsion infratuzilma bilan uzviy integratsiya 
qilish, ta’lim tizimida innovatsion tadbirkorlik fanlarini keng joriy etish va yoshlarning raqamli hamda moliyaviy 
savodxonligini izchil oshirish muhim ahamiyat kasb etadi. Umuman olganda, yoshlar tadbirkorligini rivojlantirish 
istiqbollari mamlakatda barqaror iqtisodiy o‘sishni ta’minlash, yangi ish o‘rinlari yaratish, innovatsion salohiyatni 
kuchaytirish hamda ijtimoiy-iqtisodiy islohotlar samaradorligini oshirishda muhim rol o‘ynaydi. Shu bois, yoshlar 
tadbirkorligini davlat, ilm-fan va biznes sektori o‘rtasidagi samarali hamkorlik asosida qo‘llab-quvvatlash 
O‘zbekistonning kelajak taraqqiyoti uchun strategik zarurat hisoblanadi.

